Kinderpreke

Johannes 14
6 Beloftes

Week 1 — Jesus maak ons plekkie in die hemel gereed
(Johannes 14:1-4)

Week 2 Jesus is die Weg en die Waarheid en die Lewe
(Johannes 14:5-12)

Week 3: Jesus beloof Gebedsverhorings
(Johannes 14:13-14

Week 4: Jesus is by ons deur sy Gees wat in ons is!
(Johannes 14:15-17)

Week 5: Die Here Jesus sal ons nie alleen agterlaat nie.
(Johannes 14:18-26)

Week 6: Vrede te midde van swaarkry
(Johannes 14:27-31)



Week 1 — Jesus maak ons plek in die hemel gereed
(Johannes 14:1-4)

Tema: 'n Spesiale plekkie in die hemel word voorberei
VOORBEELD:
‘n Prentjie van ‘n huis of dalk ‘n pophuis wat voorberei is as ‘n spesiale huis.

Boodskap:

Vertel vir die kinders van Jesus wat op die aarde was en toe het Hy mos
opgevaar na die hemel toe. Maar wat dink julle het hy daar gaan doen ien is
Hy steeds mee besig? Het julle al iemand verwag en dan julle huis en die
kamer vir die persoon spesiaal voorberei? Waaraan dink mens alles as jy so ‘n
kamer vir iemand voorberei? Vir Ouma’s en Oupa’s is dit anders as vir vriende
of vir kinders wat kom kuier né. Mens berei vir elkeen wat jy verwag ‘n
spesiale plekkie voor!

Bespreking
- Hoe dink jy sal die spesiale plek wees wat Jesus vir jou voorberei?
Hoe voel Jy daaroor dat Jesus vir jou ‘n plek voorberei?

TOEPASSING

Jesus is baie lief vir elke mens op aarde en Hy sé dat elkeen wat vir hom lief is
en in Hom glo gaan Hy ‘n spesiale geskenkplek in die hemel as geskenk gee..
En net soos wat ons kan uitsien na ‘n spesiale vakansie of ‘n spesiale kuier by
vriende of Oupa’s en Ouma’s so kan ons al uitsien na die tyd wanneer ons vir
altyd by Jesus gaan wees.

En weet jy wat nog?
Hy is nou besig met elkeen van ons se plekkie om dit spesiaal lekker vir ons te
maak en Hy sé dat as jou plekkie reg is kom Hy haal en vat jou na Hom toe.

Is jy reg dat Hy jou maar kom haal?



Week 2
Jesus is die Weg en die Waarheid en die Lewe
Johannes 14:5-12

Benodighede

1. ‘n Kaart waarop mens paaie kan sien

2. ‘n Blinddoek waarmee iemand geblindoek gaan word om onsekerheid aan
te dui.

3. ‘n Sleutel om te wys hoe ‘n mens toegang na ‘n plek kan kry.

Aanbieding

1. Inleiding
Begin om die skrifgedeelte vir hulle aan te kondig en dan begin jy om die
Skrifgedeelte te lees. As jy klaar gelees het vertel nou die gebeure in jou eie
woorde met ‘n rollespel tussen Jesus en Tomas en Fillipus.

® Tomas sé toe vir Hom: “Here, ons weet nie waarheen U gaan nie; hoe kan
ons dan die weg daarheen ken?”

¢ Jesus het vir hom gesé: “Ek is die weg en die waarheid en die lewe.
Niemand kom na die Vader toe behalwe deur My nie. 7 As julle My ken, sal
julle my Vader ook ken. En van nou af ken julle Hom en sien julle Hom.”

8 Toe sé Filippus vir Hom: “Here, wys vir ons die Vader, en dit is vir ons
genoeg.”

® En Jesus sé vir hom: “Ek is al so lank by julle, en ken jy My nie, Filippus?
Wie My sien, sien die Vader. Hoe kan jy dan sé: ‘Wys vir ons die Vader’? 1°
Glo jy nie dat Ek in die Vader is en die Vader in My nie? Die woorde wat Ek
met julle praat, praat Ek nie uit my eie nie; maar dit kom van die Vader wat in
My bly en sy werke doen.

11 Glo in My omdat Ek in die Vader is en die Vader in My; of anders, glo
op grond van die werke self. *? “Dit verseker Ek julle: Wie in My glo, sal ook
die dinge doen wat Ek doen; en hy sal nog groter dinge as dit doen, omdat
Ek na die Vader toe gaan.

2. Gebruik nou die kaart
Wys die kaart vir die groep en deel ‘n verhaal van hoe jy of iemand anders
verdwaal het. Verduidelik ook hoe dit voel om so te verdwaal en vra die
kinders
= wie van hulle het al verdwaal en
= hoe het dit gevoel en ook
» hoe dit gevoel het toe hulle die regte plek gekry het. .



3.

Die Blinddoek
Jy kan die blinddoek op jou eie 0é of op iemand anders se 0é vou en dan
verduidelik hoe dit is as ‘n mens nie mooi weet of sien waaarheen jy moet
gaan nie.

Nou kan jy die toepassing maak oor hoe dit moet wees as jy opstaan en
Jy weet nie wat jy moet doen of hoe jy dit moet doen wat jy moet doen nie.
Verduidelik dan hoe belangrik dit is om Jesus te ken om ‘n mens te help om
die regte dinge te doen en te sé en te vra.

1. Die Sleutel

Wys nou vir hulle die SLEUTEL en verduidelik dat Jesus dié sleutel is wat
vir ons die deur van die hemel oopsluit. Dink ‘n bietjie wat Jesus ons al
alles geleer het wat die lewe vir ons makliker maak.

5. TOEPASSING
Gebruik nou die geleentheid om vir die kinders te verduidelik hoe belangrik

dit is om Jesus as die sleutel tot die lewe altyd by ons te hé. Ons moenie net

6.

vanmore of vanaand met Hom kontak maak nie maar heeltyd deur die dag
weet dat Jesus by ons is en dat Hy vir ons wil help met alles in ons lewens.

GEBED
Gebruik nou die geleentheid om die kinders te lei om Jesus aan te neem as

die sleutel van hulle lewe en dat Hy die een is wat altyd deure oopmaak maar
die heel belangrikste maak die deur na die hemel toe oop.



Week 3: Jesus beloof Gebedsverhorings
(Johannes 14:13-14)

Fokus: Om te verstaan wat dit beteken om in die Naam van Jesus en volgens
sy wil te bid.

BENODIGHEDE
1. ‘n Sleutel (illustrasie vir toegang)
2. ‘n Houer wat gesluit is.
3. ‘n Lys van van goed wat ‘n mens nodig het. (Kos, liefde, bemoediging,
waardering, ens)
4. ‘n klompie vrywilligers.

Stappe om te volg:

1. Inleiding
Begin met die Lees van Johannes 14:13-14

Jesus het gesé: 2 Wat julle ook al in my Naam vra, sal Ek doen,
sodat die Vader deur die Seun verheerlik kan word. ** As julle My
iets in my Naam vra, sal Ek dit doen.”

2. Demonstrasie met die sleutel en die houer

Wys vir hulle die geslote houer en die sleutel en sé vir hulle dat die
sleutel is soos Jesus deur wie ons toegang kan kry van dinge wat ons
graag wil hé. Die inhoud van die houer bevat al God se beloftes en
seéninge waarmee Hy ons kan en wil seén.

3. Om te vrain die Naam van Jesus

Nooi die vrywilligers na vore en vra hulle om te dink aan dinge wat ‘n
mens mag vra vir God. Soos hulle die dinge noem kan jy dit neerskryf op
‘n bord of groot papier. En dan vra jy hulle om te verstaan dat dit gebede
Is vir God en dat die sleutel is om te vra in die Naam van Jesus om dit
wat God graag wil gee te kan kry.

4. Oopsluit van die Houer (Inhoud moet God se wil bevat)
As hulle gebeds-behoeftes neergeskryf is kan jy die sleutel neem en
die Houer oopsluit. Binne in die Houer kan jy dan items op ‘n papier
geskryf hé wat God se wil is soos geduld, vrede, vrede, goedhartigheid,
selfbeheersing, opregtheid, selfbeheersing, gehoorsaamheid, wysheid
ens.

5. Bespreking



Gesels nou om te verstaan dat mens mooi moet dink as ek Jesus se
Naam gebruik want dit maak die Vader se Hand oop om te gee wat ons
vra?

Lei die gesprek om die kinders te laat verstaan dat ek kan enigiets
vra maar as Jesus wat God se wil ken, dit nie dit goedkeur nie dan kan
ek dit nie kry nie.

Wat sal Jesus nie goedkeur nie?

Om te vra dat Hy iemand wat jy nie van hou nie te straf.

Om te vra dat Hy vir jou iemand anders se goed vir jou ook te gee.
Om te vra dat Hy jou moet help dat jou span moet wen

Ens...

6. Afsluiting

As ons mooi dink wat ons vra en ons vra vir God in geloof wat Hy sal
goedkeur sal Hy dit vir ons gee op ‘n tyd wat Hy goeddink. Bemoedig die
kinders om te dink daaraan om in die Naam van Jesus te vra beteken dat
Hy die gebed sal deurstuur na die Vader as dit die Vader se wil is wat ek
vra.

TOEPASSING

Dink vir ‘n slag mooi wat julle al gebid het en probeer verstaan dat mens
nie in die Naam van Jesus kan vra wat Hy nie sal goedkeur nie.

Skryf ‘n bietjie neer wat julle gebede is en dink mooi of dit wat jy vra in
God se wil is.



Week 4: Jesus is by ons deur Sy Gees wat in
ons is! (Johannes 14:15-17)

Tema: Hartlike liefde vir Jesus bind Hom aan ons

Doel: Om te verduidelik dat gehoorsaamheid aan Jesus wys dat opns lief is vir
Hom en dat Hy op ‘n spesiale manier by ons kom bly

BENODIGHEDE

1. ‘n Hartvorminge objek soos ‘n hart wat uitgeknip is of ‘n hartvormige
ballon of ‘n hartvorminge speelding

2.  ‘n Houer of ‘n Kartonboks met ‘n hart op dit geteken/geplak ( Om te
demonstreer dat mense wat lief is vir Jesus ontvang die Heilige Gees
van Jesus)

3. ‘n Paar sleutels ( om toegang en gehoorsaamheid te demonstreer)

4.  ‘n Tou (Om te wys hoe mens in kontak met Jesus kan wees)

RIGLYN vir DIE BOODSKAP

1. INLEIDING
Begin om Johannes 14:15-17 vir hulle te lees.

15¢As julle My liefhet, sal julle my opdragte uitvoer. ¢ Ek sal die
Vader vra, en Hy sal vir julle 'n ander Voorspraak stuur om vir ewig
by julle te wees, " naamlik die Gees van die waarheid. Die wéreld
kan Hom nie ontvang nie, omdat hulle Hom nie sien en Hom nie ken
nie. Maar julle ken Hom, omdat Hy by julle bly en in julle sal wees.

Lees weer vers 15: ° “As julle My liefhet, sal julle my opdragte uitvoer.
v Sal julle doen wat Ek vir julle sé,
v’ sal julle gehoorsaam aan My wees
» Verduidelik nou wat Jesus ons leer van liefde vir Hom wat sal uitloop op
gehoorsaamheid.

2. Die Hart
= WYys nou die hartvorminge voorwerp wat jy voorberei het en vra die
kinders waaraan so ‘n hart ons laat herinner.
» Verduidelik dan dat die hart is ons liefde vir Jesus. Net soos ons ons
ouers en vriende liefhet en ons liefde vir hulle wys wys ons vir Jesus dat
ons vir Hom lief is deur te doen wat Hy van ons verwag.

3. Die Houer of Kartonboks (Met ‘n hart aan die buitekant)



— WYys aan hulle die Houer wat soos ons harte is waarin die Heilige Gees van
Jesus wil kom woon as ons gehoorsaam is aan Jesus. As ons gehoorsaam
Is aan Jesus maak ons ons harte oop vir die Heilige Gees en kom bly Hy in
ons.
Verduidelik dit deur die hartvorminge voorwerp in die Houer te plaas. Dit
verduidelik hoe die Gees van Jesus in ons harte kom bly.

4. Die Sleutels
= WYys nou die sleutels aan hulle.
Hierdie sleutels se naam is gehoorsaamheid. Soos die sleutels deure
oopmaak sodat ons kan ingaan in ‘n vertrek, so maak gehoorsaamheid
aan Jesus die deur van ons lewe oop sodat Jesus deur sy Gees in ons

kan kom woon.
Om te verduidelik kan Jy speel dat jy die Houer oopsluit om te
verduidelik dat die Heilige Gees sal inkom in ons lewens en harte.

5. DieTOU
= WYys nou die tou aan hulle en bind die hart aan die tou vas terwyl jy
praat. Hierdie tou wys hoe verbinding met Jesus werk. As ons lief is vir
Jesus en gehoorsaam is aan Hom is ons aan Hom verbind

6. SAMVATTING
= Vra vir hulle wat hulle gehoor en geleer het.
= Vra hulle ook om te dink aan maniere hoe ons vir Jesus kan wys dat
ons Hom liefhet.

Afsluitings-gebed waarin jy bid dat die Here ons meer en meer moet wys hoe
ons vir Hom kan wys dat ons Hom liefhet.



Week 5:

Die Here Jesus sal ons nie alleen agterlaat nie.
(Johannes 14:18-26)

Fokus: Om te verstaan dat gehoorsaamheid aan Jesus die bystand en
leiding van die Heilige Gees kan verwag.

BENODIGHEDE

- ‘n Klein draagbare flits of ‘n lantern

- ‘n Papier waarop staan: NOOIT ALLEEN NIE
- ‘n houer of ‘n kleinerige karton boks

VOORBEREIDING

1. Sorg dat die atmosfeer stil is waarin elkeen kan fokus maar ook
skemerig sodat die lig sal kan uitstaan.

2. Hou die lig voor jou en hou die boks/houer naby aan jou.

STAPPE
1. INLEIDING (2-3 minute)

- Begin deur Johannes 14:18-26 hardop te lees. Herhaal die gedeelte
waar Jesus sé dat Hy ons nooit alleen sal laat nie maar dat Hy die Heilige
Gees sal stuur as ons n Helper.

- Veduidelik dat die Here Jesus belowe ons dat as Hy in die hemel kom
Hy die Heilige Gees as ons Helper sal stuur..

2. DEMONSTREER (5 minute)

- Maak die lig dood en skep ‘n atmosfeer van donkerte en onsekerheid.

- Wys nou die klein liggie of lantern en skakel dit aan. Wys dan vir hulle
hoe ‘n klein liggie donkerte verdryf.

- Verduidelik dan dat lig bring sekerheid en rustigheid vir ‘n mens. En dit
IS presies wat die Heilige Gees vir ‘'n mens wil doen as ons lief is vir
Jesus dan stuur Hy sy Gees om vir ons vrede te bring.

3. WYS die PAPIER (3-5 minute)

- Wys die papier: NOOIT ALLEEN NIE en praat oor die belangrikheid
om te onthou om altyd in verbinding met Jesus te wees en dat ons Hom
moet ken in alles wat ons doen en dink. Praat met hulle hoe die Here
Jesus altyd in sy lewe in verbinding met die Vader was en hoe Hy gelei is
en ons moet nou in verbinding met Jesus wees sodat sy Gees ons kan
lei.



4. KARTON-BOKS / HOUER (5 minute)

- Nooi van die kinders om weg te kyk terwyl hulle hulle hande in die
boks sit om te voel wat daarin is. Dit kan ‘n klein klippie of ‘n tandeborsel
of ‘n seep en laat hulle raai. Al kan hulle nie sien nie. Verduidelik dan dat
al kan hulle dit nie sien nie is dit daar en so is die Heilige Gees ook
teenwoordig, al kan ons Hom nie sien nie.

5. OPSOMMING 5 Minute

- Verduidelik nou dat hulle altyd die Heilige Gees kan innooi in hulle
lewe om hulle te lei, te troos en wysheid te gee. Sluit dan af met ‘n
oorgawe gebed en dank die Here vir sy Gees in ons lewens.



[1 Week 6
Vrede te midde van swaarkry (Johannes 14:27-31)

Doelwit: Verstaan dat die Here Jesus ‘n unieke vrede beloof in moeilike
tye.

BENODIGHEDE

‘n Klein glas of ‘n deurskynende houer

- Water

- Blou kleursel om om kos te kleur

- ‘n Kers of Kandelaar om lig te simboliseer
- ‘n stukkie wit papier of ‘n lap

Boodskap

1. INLEIDING
- Begin met die lees van Johannes 14:27-31

27 “\/rede laat Ek vir julle na; my vrede gee Ek vir julle. Die vrede wat Ek vir julle gee,
Is nie die soort wat die wéreld gee nie. Julle moet nie ontsteld wees nie, en julle
moet nie bang wees nie. 22 Julle het gehoor dat Ek vir julle gesé het: Ek gaan weg,
maar Ek kom weer na julle toe. As julle My liefgehad het, sou julle bly gewees het
dat Ek na die Vader toe gaan, omdat die Vader groter as Ek is. ?° En nou sé Ek dit
vir julle voordat dit gebeur, sodat julle kan glo wanneer dit gebeur. 3° Ek sal nie meer
lank met julle kan praat nie, want die owerste van die wéreld is aan die kom. Hy het
geen mag oor My nie, 3! maar die wéreld moet weet dat Ek die Vader liefhet en
daarom doen wat die Vader My beveel het. “Staan op, laat ons hiervandaan
weggaan.”

Fokus op die vers 27
27 “\frede laat Ek vir julle na; my vrede gee Ek vir julle. Die vrede wat Ek vir julle
gee, is nie die soort wat die wéreld gee nie.

2. Demonstreer
Wys die leé houer en vul dit met water. S€ nou dat dat die water is ‘n simbool
van ons lewe wat wat soms sommer net kalm en rustig kan wees.

Gooi nou ‘n paar druppels van die kleursel in die water en kyk hoe dit
versprei wat dui op ons bekommernisse, probleme en uitdagings. Kyk hoe
vertroebel dit die rustige waters van ons lewe.

1. Die kandelaar of kers.
Steek die kers aan en hou dit naby aan die houer. Verduidelik dat dit is hoe die
Here Jesus werk. Hy is die Lig in ons lewe en Hy bring ware vrede. Soos die
kers helder brand herinner hulle dat die lewe is soms chaos en spanning en



ongelukkigheid is, maar Jesus se vrede skyn bo-oor en deur die swaar van die
lewe.

4. TOEPASSING
- Roer nou die water stadig en sien hoe ons lewens chaoties en deurmekaar
kan raak as alles derumekaar raak.
- Verduidelik nou hoe dit regtig voel as jou lewe deurmekaar raak met al die
bekommernisse en uitdagings in ons lewens.
- Neem nou 'n oomblik en fokus op die vlam — vra hulle nou om hulle oé toe te
maak en om stil te word en al hulle bekommernisse vir Jesus te gee. En vra vir
Hom om die vrede waarvan Hy belowe het ook vir jou te gee.

5. Afsluiting

- Kyk nou weer na die teksvers 27 “Vrede laat Ek vir julle na; my vrede gee
Ek vir julle. Die vrede wat EK vir julle gee, is nie die soort wat die wéreld gee nie. En
verduidelik dat Jesus se vrede en kalmte is ‘n vrede wat niemankd kan verduidelik
nie. Dis net anders. Dit gee vir ‘n mens rustigheid, kalmte en sterkte om selfs die
moeilikste omstandighede te kan hanteer.

- Onthou altyd dat ‘n mens kan altyd vrede hé al is die omstandighede
hoe moeilik..

6. TOEPASSING
- Nooi nou die kinders om te dink aan iets wat nou vir hulle
moeilik is — en nooi nou die Here Jesus om daardie vrede vir jou te gee

deur te bid en te dink en om dit ook met ander te deel om saam met jou
te bid.

